
GOVENE CUOMO ANONSE SIPO POU KONSTRIKSYON YON NOUVO PON POU RANPLASE PON  

TAPPAN ZEE A 

 
Jodi a, Gouvènè Andrew M. Cuomo te anonse ogmantasyon sipò anfavè plan aktyèl pou konstriksyon 
yon nouvo pon ak apwobasyon twa ansyen Chèf Konte Westchester, Al Del Bello, Andrew O’Rourke ak 
Andy Spano ansanm ak lòt aksyonè ak vwayajè lokal. 
 
“Chwa a klè, toll vwayajè yo pral genyen pou peye pou yon nèf, ki pibon epi tou pare pou asire transpò 
se apeprè menm toll yo yo pral gen pou peye pou reparasyon ansyen Pon Tappan Zee a kap rete danjere, 
anbouteye, epi pa ka asire okenn transpò,” te deklare Gouvènè Cuomo. “Olyede peye plis pou menm 
pon an, li lè pou envesti nan yon pon nèf ki pibon, ki pral kreye djòb, redwi blokis, epi bay rejyon an yon 
vre opsyon transpò.” 
 
“Lè w konsidere chif yo, chwa a klè: Nou dwe envesti nan jwenn yon meyè pon pou rejyon nou an. Nan 
fen jounen an si ou se yon vwayajè regilye diferans ant kenbe ansyen pon kraze a ak achte yon pon nèf 
ki pi bon se sèlman apeprè yon dola. Apre tout lajan nou gaspiye nan entreteni ansyen pon an, li lè 
finalman pou envesti nan yon pon nèf, ki ofri plis sekirite, kap amelyore blokis epi dire 100 lane,” te 
deklare Chèf Konte Al Del Bello. 
 
“Pa gen dout sou sa, nou bezwen konstwi finalman yon nouvo pon pou ranplase Tappan Zee a, ki 
danjere epi kraze. Olyede fòse moun kap peye toll peye pou repare ansyen pon an, opsyon responsab 
entelijan an se klèman envesti nan konstriksyon yon pon nèf ki pi bon, ki pral koute vwayajè regilye yo 
$1,20 anplis. Ma p sipòte plan Gouvènè Cuomo pou konstriksyon yon pon nèf, tou pare pou transpò ki 
pral sèvi rejyon nou an pandan yon syèk,” te deklare Chèf Conte Andy O’Rourke. 
 
“Kounye a nou rive finalman nan pwen kote nouvo pon an ap vin yon reyalite, li enpòtan pou piblik la 
konprann chwa ki devan li yo. Vwayajè regilye ka peye pi gwo toll pour repare yon vye pon delabre, toll 
twò chè pou yon sistèm transpò piblik, oubyen peye $8,40 pou jwenn yon pon nèf, ki ofri plis sekirite, 
tou pare pou transpò, ak plis vwa, aksè pou machin ijans yo ak yon vwa pou otobis. Sa yo se opsyon 
piblik la gen devan l, e pou mwen chwa a klè, olyede voye lajan jete nan reparasyon yon pon kraze, nou 
dwe envesti nan yon nouvo pon,” te di Chèf Konte Andy Spano. 

“Li klè pou mwen meyè opsyon an pou rejyon nou yo se envesti nan konstriksyon yon nouvo pon kounye 
a kap ofri plis sekirite, kreye mwens blokis epi pare pou pasaj depi premye jou ak vvwa pou bis epi kreye 
dizenn milye djòb pou rezidan nou yo. Nou bezwen yon pon nèf, nou bezwen li kounye a, epi mwen fyè 
pou m sipòte plan Gouvènè a pou konstwi youn,” te deklare Senatè Eta a David Carlucci. 
 
“Pa gen dout nan sa, ansyen pon Tappan Zee dwe elimine kounye a, finalman, Gouvènè Cuomo bay 
vwayajè yo yon opsyon responsab entelijan pou yon nouvo pon. Opsyon toll vwayajè regilye $8,40 lan se 
li ki bon pou vwayajè, sitou ke apeprè yon dola anplis pase sa nou ta va peye pou repare ansyen pon an 
ki se yon kochma pou sikilasyon. Ak mentyen rabè vwayajè a, Gouvènè a te bay yon fason abòdab pou 
kominote nou an jwenn yon meyè pon nèf,” te deklare Steve Gold. 
 
Nouyòkè ka wè opsyon toll, soumèt kesyon ak enkyetid yo sou pwojè a atravè www.NewNYBridge.com 
oubyen rele nimewo gratis sa, 855-TZBRIDGE. Sitwèb la montre tou videyo rankont kominotè yo ak yon 
bazdone tout dokiman ki kreye pandan 10 dènye lane yo sou Pon Tappan Zee a. Yon kont Twitter ouvri 
pou pwojè Tappan Zee, epi Nouyòkè ka resevwa mizajou lè yo swiv @NewNYBridge. 

